Amara Berri




ABERRIAREN MUGAK

Nire aberria lurra bezain zaharra da
baina ez da lurra bakarrik

haizeak bezala inguratzen nau eta
lotzen askatzen nauelarik.

Nire aberria suaren antzekoa da

beti bera, berria beti

epeltzen nau kanpoan hotz dagoenean
ta erretzen ere badaki.

Aberriaren mugak euskararenak
gure baitan daude gehienak
euskara zabalduaz lau haizeetara
zabalago egiten gara.

Nire aberria harrizko herria da

hitzezkoa eta hitzekoa

altzairuzko txakolin, ardo zurezkoa
- eta hondar anonimoa.

Nire aberria burdin bihurria da
oroimenean arindua

itsaslaminen baten herdoilezko kantu
etorkizunez fosildua

AGURE ZAHARRA

Agure zahar batek zion bere etxe aurrean
goizean goiz lantokira irteten nintzanean:
Ez ahal dek, gazte, ikusten gure esola zein dan
desegiten ez badugu bertan galduko gera.

Baina guztiok batera saiatu hura botatzera
usteltzen hasia dago ta, laister eroriko da.
Hik bultza gogor hortikan ta bultza nik hemendikan
ikusiko dek nola, nola, laister eroriko dan.

Baina denbora badoa nekea zaigu hasi,
eskuak zartatu zaizkit eta indarrak utzi.
Usteltzen badago ere karga badu oraindik
berriz arnasa hartzeko esaigunalkarrekin.

Baina guztiok batera saiatu hura botatzera...
Agure zaharra falta da gure etxe ondotik,
haize txar batek hartuta eraman du hemendik.

Haur batzuk ikusten ditut eta inguraturik
aitona zaharraren kanta nahi diet erakutsi.

Baina guztiok batera saiatu hura botatzera...



ARROSAKO ZOLAN

Arrosako zolan kantu zirimolan,

nahiz eta telebistan ez gaituzten modan;
euskararen garra, lokarri azkarra,

gau ilun honetako gure artizarra;
zazpiehun langilez, sutsu ta ekilez,
oraina ta geroa ez ditaizke berez,
kontzertu honen bidez, musika eztiez,
euskal izen ta izana, betikotz bat bitez!

Koka ta hanburgesa, euskaldun baldresa,
gustua galtzea ere zer dugun errexa!
Kendu nahi digute bihotz ta bertute,
izaki klonikoak egin nahi gaituzte;

jo dezagun bada, goraki aldaba
multinazional hoien herria ez gara,
bretoi ta korsikar, kanak ta okzitandar
nor bedera izaiteko har dezagun indar!

Munduko herrien ta irrati libreen
bilgune goxoa guk dugu urtero hemen;
uhainen ildoan, asmoak geroan,
elkarren ezagutza daukagu gogoan;
munduko erronkak, herrien borrokak,
bildu gara hausteko zapalkuntzen sokak;
dantza ta irria, kantuz ilargia,

gau hontan zoriontsu da Euskal Herria

(bi)

(bi)

(3tan)

ATHENRYKO ZELAIA

Kartzela leihotik neska bat entzun dut nik oihuka
Mikel haizatu dute herritik

Artoa ebatsirik doluan barna sarturik

Ur artean beha dago kartzela.

Urrundu dira zelaiak

Xoriak hegal kolpez ere bai
Amodioa hegalpean

Kantatuz gure ametsak
Bakartasun handian gelditzen naiz.

Kartzela leihotik gazte bat entzun dut nik oihuka
Othoi ez izan beldur andrea

Goseak oldarturik hemen naiz ap_a Idurik

Orain haurra haz dezazun bakarrik.

Urrundu dira zelaiak

Xoriak hegal kolpez ere bai
Amodioa hegalpean

Kantatuz gure ametsak

Bakartasun handian gelditzen naiz.

Itsaso hegitik azken izarra e-etzaten da
Zeruak estalirik untzia berekin

Maitea egin othoitz ta atxik itxaropena
Bakartasun handian gelditzen naiz.



ARRATSALDE HONETAN

Itxaroten ari gera
arratsalde honetan
zerbait aurkeztekotan
jende honen aurrean.
Hemendik ateratzeko
kanta berri baten bat
zuek ez aspertzeko

arratsalde honetan. Honetan, honetan, honetan....

Laupabost akorde jota
kitar zahar honekin
dantzatzeko doinua
ez dugu besterik.

Bi laguneko koadrila
izerdi patsetan

nahiko izango dira

arratsalde honetan. Honetan, honetan, honetan...

Taupadetan dut bihotza
dirua galtzetan

dantza eiteko gogoa
daramat zainetan.

Kitar binbolin doinuak
jarraituz badaukat
dibertitzeko gaia

arratsalde honetan. Honetan, honetan, honetan...

ARBOLA GAINEAN (LABORARI)

Arbola gainean xoria da kantatzen

Kantatzen da eta bazterrak inarrosten

Inarrosi eta hostoa da erortzen

Euskal bihotza da bilaizegoiten.

Bilaizi ondoan han dira errabian

Xilokabeltzian handik elki nahian

Handik elki eta kantatzerat abian

Lagun zonbaitbidian ikusiko agian.  Laaaa, lara,

Goiz argi eder bat beti jeikitzennunbait
Nunbaitjeiki eta zorionean zonbait

Bizi hobeago denek dukete gogo

Bainan bakarrik ezin egin asmo.

Haur baten sortzeko sofritze beharrezko

Bizi hobetzeko legeen bihurtzeko

Nor da abiatzen lagun zonbaiten biltzen
Herriaren salbatzen herioari kentzen.Laaaa, lara,

Gaur Euskal Herrian zuhaina da landatzen
Landatzen da eta gero fruitu ekartzen

Fruitu ekar eta auzoa da kexatzen
Iraultzalaria madarikatzen.

Jar giten ildoan igeri izerdian

Izerdian eta lepo-zainak hegian

Besoez ta botzez, hortzez eta haginez

Lagun bat zorionez ikusiko dugunez.Laaaa, lara,



AZKEN DANTZA

Azken dantza hau, maitia, zurekin,
nahi zintuzket ereman nerekin,
bainan gaurko xedea

ezin daike betea:

badakit nik ere bihar dela joaitea!

- Bego pena hau, itzuliren naiz
bai berriz Euskal Herrira. '
Bego urte hau, etorriko naiz
betikotz zure ondora.

kil

Azken dantza hau ez da sekulako,
zin egina dut, zin egin betiko,
hemen, gure lurrean,

bizi behar dutala!

Hori ez bada, hilotz jar nadila!

Bego pena hau, itzuliren naiz
bai berriz Euskal Herrira.
Bego urte hau, etorriko naiz
betikotz zure ondora.

L)

BAKE MINA

Gizadiak maite-mina,
|zadiak arreta-mina,
Etorkinak herri-mina,
Herri hunek bake-mina.

Laborari ta langile,
Sinestedun ta bilatzaile,
Bidez-bide, kalez-kale,
Izan gaiten bakegile.

Zatiketak etsipena,
Elkarketak itxaropena,
Gorrotoak pairamena,
Bakermenak askapena.

Solasbide, elkarbide,
Maitabide ta askabide,
Zuzenbide, bakebide,
Oro dire zorionbide.



BARATZE BAT

Hau da egun ederra,
mila xori(e)k kanta
Ziauri en’erregina
besuak zuri dititztt para.

Baratze bat nahi deizut egin
amets segretuenekilan
liliak egun jauntsi ederrenetan

mila kolorez dantzan bihotzetan.

Gal beltz ta sakonetik
elkitzen nlizi hoztlirik
bihotza hain tristerik

zutaz hainen berantetsiturik.
Baratze bat...

Karrosa bat hor digu
kanpuan gure haidi-i
ez gal haboro denbora
hiskor beitago amodiua.
Baratze bat...

Maitarziin berriari

ilargiak du argi

emanen deiku aski

guk alkar maita dezagtin beti.
Baratze bat...

BEGIAK PARREZ PARREZ

Begiak parrez-parrez,
bihotza negarrez,

halaxe joaten nintzan, maitia,
zugandik dolorez, ai, ai, ai...

Ama zuriak neri,

parian pasata,

ez dit agurrik egin, maitia,
burua jirata, ai, ai, ai...

Ama zuriak neri

ez agur egiteko

zer palazio dauka, maitia,
zuri emateko, ai, ai, ai...

Palazio eder bat,

haitzaren gafian;

ez da euririk sartzen, maitia,
ari ez dunian, ai, ai, ai...

ez da haizerik sartzen, maitia,
ez dabilenian.

La, la, la...
Quisiera ser alcalde...

La, Ia, la...



BEHIN BATIAN LOIOLAN

Behin batian Loiolan
erromeria zan,
hantxen ikusi nuen
neskatxa bat plazan;
txoria baino ere
arinago dantzan;
huraxe bai polita
han politik bazan!

Esan nion desio
senti nuen gisan,
harekin hizketa bat
nahi nuela izan;
erantzun zidan ezik,
atsegin har nezan,
adituko zidala

zer nahi nion esan.

Arkitu ginanian
inor gabe jiran,
koloriak gorritu
arazi zizkidan;
kontatuko dizuet
guztia segidan,
zer esan nion eta

nola erantzun zidan.

Dama polita zera
polita guztiz, ai!

Bainan, hala ere, zaude

oraindik ezkongai,
ezkon gaitezen biok
esan zaidazu bai

nik zurekin ezkondu
Nik zurekin, ja jai!!

EGUN ON

Suak urari muxuak ematen zizkion atalaietan

Baina maitasun urruna dena da lurruna su ezpainetan.
Gaua zabala ta laua argi izpi bat da gogoen zubi
Goian ilaren argia zaindari bakarra gauean zuri.

Egun on! Hau egun ederra,
Euria ari du, bainan ederra da,
Plazetan, putzutik putzura,
Saltoka doazen ero batzuk gara.

Mendi guzietan gaindi doa oihu baten oihartzunean
Azken kantu baten hitza entzungabekoa behar zenean.
Kanta suari txinparta piztuko bazaio kanta neguan

Ura malkoen modura zerutik lurrera datorrenean,

Egun on! Hau egun ederra,
Euria ari du, bainan ederra da,
Plazetan, putzutik putzura,
Saltoka doazen ero batzuk gara.



EPERRA

Eperrak baditizi bere bi hegalak

bai eta buriingainin kokarda eijer bat

zuk ere balin bazunu gaztetarzin eijer bat
neskatilen gogatzeko bilo hollipollit bat.

Amorosak behar llke izan lotsa gabe
gaiaz ebiltia ez uken herabe

egunaz ebiltia desohore leike

txoriak ere oro haier soz dirade.

Ebili izan nlzu gaiaz eta beti

eia atzamanen nianez lili eijer hori.
Azkenian atzaman dit oi bena tristeki
lumarik eijerrena beitzaio erori.

Larara, lara, lara...

Azkenian atzamandut oi bena tristeki
lumarik eijerrena beitzaio erori.

ERRIBERA

Erribera, erribera,
zure landen zabalera
ortzi-muga den hartan mugatzen da.

Zure lur emankorretan
ixurtzen diren asmoak
gogotsu hartuko ahal ditu lur gozoak.

Zure gaztelu zaharrek
gorderik duten antzina
hats tristetan mintzo da haren mina.

Ooo...

Orma zahar arraituetan
xoriak dira kantatzen
mendetako lo geldia salatzen.
Nafarra anaia zaharra

kondairaren lehen zuztarra
bego higan arbasoen amets hura.

Ooo...



ESKERRAK BIZITZA
Eskerrak bizitza eman didalako
begien kabi bat, nik zabaltzerako
kolore guziak bazituelako

zeru altuetan izar gorri asko

ta haien artean maitea han dago.

Eskerrak bizitza eman didalako

entzumen oso bat ni ohartzerako
gauak kilker baten hotsa zuelako
mailuen oihuak eta oihu gehiago
ta haien artean maitea han dago.

Eskerrak bizitza eman didalako
ama hizkuntza bat nik ulertzerako
pentsatzeko hitzak bazituelako
sehaska kantuak ta lanturu frango
ta haiek entzuten maitea han dago.

Eskerrak bizitza eman didalako
hankara pausoa ni ibiltzerako

mendi ta hiriak hor zituelako

desertu urdin bat zenbat portu galkor
ta haien artetik maitea noiz dator.

Eskerrak bizitza eman didalako
irrifar goxo bat ta putzu bat malko
bide lokaztu bat ez dakit norako
txori zauritu bat bihotz barnerako
ta haren oinetan maitea han dago.

GOGOAREN BAITAN

Erabaki nuen, tinko ta fermuki,

Ez zitzaidala gertatuko, :
Maitasun sareetan ez nintzela berriz
Uste gabean eroriko.

Bi begi izpitxu, irripar ezti bat

Izan dira nere galtzaile,

Geroztik hor nabil arantzetan dantzan,
Ezinezko amets sortzaile.

Sorgin bat bilaka banedi,
Ezina egikor aldatzeko haina
Gezurra bihurtzeko egi.

Zer den ona edo zer ote den txarra
Jakin beharko nukelarik
Sumendi gainean erretzen ari naiz
Ba al dago irtenbiderik?

Zu hor zaude, dantzan, jauzitan,
Zer debru bada pasatzen zait gogoaren baitan.

Geroak zer dakar, ez dut pentsatu nahi,
Uneak nahi ditut bizi.

Lau egun dira ta bi omen lanotsu
Galltzera ez ditut nahi utzi.

Hitzaren jokoan, itxura emanez,
Gorde nahiko nuke dena.
Biluzia nauzu izan zarelako,
Egoera honen sormena



GREZIAKO ITSASONTZI

Itsasoz gaindi ikusten baduzu
gure gogoa daraman ontzia,
etzazu pentsa galduta doanik,

argitzen baitu goizeko eguzkiak.

Hainbeste amets negar ta desio
ez du ekaitzak hondora botako
salbatuko da goizeko ontzia
kaiaren bila hegaka joaiteko.

Arraun berriek eramango dute
bide zaharretik askatasunera
oihal zuriek haizea bildurik
gure arnasa biltzen den batera.
Ez du ekaitzak hondora botako,
salbatuko da goizeko ontzia.

Lala lara lala...

HABANERA

Berriro itzuliko balitz
iragan denbora arrotza
berdin kontsumi nezake
bainilla gozo artean,
itsaso urrun batetan
irudimena galdurik
udaberriko euritan
larrosak pizten ikusiz.

Osaba komertzianterik
ez nuen izan Habanan,
pianorik ez zegoen

bizi nintzen etxe hartan
neskatxen puntilla finak
udako arratsaldetan,
errosario santua

neguko gela hotzetan.

Ezpainek gordetzen dute
ezpain bustien gustoa
desiozko hotzikarak
etsipenaren tamalez,
gauak zelatan dakusa
kontzientzia bilutsik
badoaz ordu geldiak
gogorapenen hegalez.

Jaio ginen, bizi gera

ez dugu ezer eskatzen
itsasontzia astiro
kaiatik ari da urruntzen,
Antillak zintzilik daude,
argazkien paretetan,
karta bat idatziko dut
norbaitek erantzun dezan

Tabako, ron ta kanelaz
sukartutako ametsetan
algarak entzuten ziren
Habanako putetxetan,

abanikodunmulatak

gauari haize egiten

musiken aide nagiek
odola erretzen zuten.
Jaio ginen, bizi gera...



LAU TEILATU

Hemen gaude

ta poztutzen naiz

ta ziur zure aita ere bai;
ta zer ondo... zelan dijua
zure bufanda txuria.

Lau teilatu gainian
ilargia erdian eta zu
goruntz beira,

zure keia eskuetan
putzara batekin... putz!
Neregana etorriko da

ta berriz izango gara
zoriontsu

edozein herriko jaixetan.

Goxo-goxo

kanta eginazu
Benitoren Maria Solt.
Ez negarrik egin,

txuri zaude ta malkoak

zure kolorea kentzen dute.

Felix, felix bihar

berriz egongo gara
Txanpain apur batekin;
diru gabe baina
izarrak gurekin daude
Piano baten soinuaz.

Lau teilatu gainian...

LILI BAT IKUSI DUT

Lili bat ikusi dut baratze batean

desiratzen bainuke

nire saihetsean;

Lorea ez du galtzen, udan ez neguan,
haren parerik ez da bertze bat munduan!

Deliberatu nuen gau batez joatera

lili arraro haren eskura hartzera;

Ez bainuen pentsatzen beriatzen zutela!
gau hartan uste nuen han galtzen nintzela (i

Etsenplu bat nahi dut eman munduari,
eta partikularki  jende gazteari;
Gauaz ibiltzen dena ez da zuhur ari,

ni begiraturen naiz,

eskerrak Jaunari. (bi)

(bi)



JOHN ZAHARRA

Etxerako ordua

iritsi zaigu John Zaharra
kanta zagun azkena
alaitzeko gure bidea.

Zenbat kanta, zenbat hitz,
lagunak lagun truke
biharko ere zerbait

utzi beharko genuke.

Gure emaztetxuak

lo hartuta leudeke

ai zer gau goxua
ezkonduta bagendeuke.

Etzaitez hasi orain
maitasunaren eske
ilargiaren lagun
zeruraino joan gintezke.

MAITASUN AROAK

Haurtxo nintzela kontatzen nuen
nola maitemindua nintzen
guztiek irri egiten zuten

ta ikasi nuen ixiltzen.

Gaztetxo nintzen eta nioen

"Ez dakit nork maiteko nauen!"
Eta nekien hura oroituz
eskolatik alde egin nuen.

Maitale baten ixil oroimena
entzuten ez den hasperena
gogoan ixil dabilena
ahaztean gelditzen dena.

Gazte nintzela harrotzen nintzen
"Nik ezin dut izan baten gai"
Bainan izen bat ixiltzen nuen
hura izanik agian bai.

Heldu nintzela aitortzen nion:
"Zutaz besterik ez dut maite!"
Eta ixilik neraman hari

ezin erran urrundu zaite!

Maitale baten ixil oroimena
entzuten ez den hasperena
gogoan ixil dabilena
ahaztean gelditzen dena.



MENDIAN GORA

Mendian gora haritza,
ahuntzak haitzean dabiltza,
itsasoaren arimak dakar

ur gainean bitsa.

Kantatu nahi dut bizitza
usteltzen ez bazait hitza,
mundua dantzan jarriko nuke
jainkoa banintza.

Euskal Herriko tristura
soineko beltzen joskura,
txori negartiz bete da eta
umorez hustu da.
Emaidazue freskura,

ura eskutik eskura

izarren salda urdina edanda
bizi naiz gustura.

Euskal Herriko poeta
kanposantuko tronpeta

hil kanpaiari tiraka eta
hutsari kolpeka

argitu ezak kopeta

penak heuretzat gordeta
goizero sortuz, bizitza ere
hortxek zegok eta.

Mundua ez da beti jai

inoiz tristea ere bai

bainan badira mila motibo
kantatzeko alai.

Bestela datozen penai

ez diet surik bota nahi

ni hiltzen naizen gauean behintzat
Egizue lo lasai.

NAFARROA

Arbasoen harkaitza
Nafarroa, Nafarroa, Nafarroa
arbasoen harkaitza

lur emankor hezkaitza
bedatseko ekaitza

ekiaren emaitza

Nafarroa, Nafarroa
arbasoen harkaitza.

Zazpietan lehena

Nafarroa, Nafarroa, Nafarroa
zazpietan lehena

gaztelien auhena

Santxoren hasperena
gazteen itxaropena
Nafarroa, Nafarroa
zazpietan lehena.



NIGARRA BEGIAN

Sumatuz euskaldunak
ospetsu nahian,
guretik deus ez duen
hizkuntza mihian,
sofritzen egoiten naiz
horien erdian,

gutaz ahalgetuta,
nigarra begian.

Nehoiz etzeraukula,
nik ez dut etsiko,
gure kontzientzia
atzartzen hasiko;
egungo balentriak
ez baitu betiko
odolaren mintzoa
isilaraziko.

Oi entzule maitea,
otoi barkamendu,
ez badut bozkarioz
kantaldi hau ondu!
jostetako gogoa
dautate kendu,
aunitz maite duenak
aunitz sofritzen du.

O GU HEMEN

Oi gu hemen
bidean galduak (hiru aldiz)
heriotz minez. (bi aldiz)

Gizonen itzala luzea
negarrez

haizea gauean
arbolak

erroak aidean
heriotza da.

Pobreak

kalean bilutsik
barnea
esperantzik gabe
doinua

basoko tristuran
ilunabarrez.

Nondikan
ezinaren mina
zergatik
errekan iluna
egurra,
kolpeka landua
bide hustuak.



TOPA DAGIGUN

Errioxar, Baigorriko,
Bakio nahiz Getariko,
topa dagigun eta bakean
- bizi gaitezen betiko.

Umeak arretaz horni,
gazteei hitza eskeini
gaztetxoago eta haurrago
izan gaitezen geroni.

Errioxar, Baigorriko...

Ez uka amonei hitzik,
entzun agureei pozik,
zaharra ez da izandakoa,
luzaroan dena baizik.

Errioxar, Baigorriko...
Hierarkia da lehorra,
harremana emankorra;
errespetuan dago gordeta
emakumeen altxorra!

Errioxar, Baigorriko...

URT’'OROZ BEZALA

Urt'oroz bezala xiberotarrak
Bildurik beikira oro plazarat,
Gogotik hartlrik imur zaharrak,
kantan eta dantzan ari beharrak.
Zeren oharturik herrian sorturik,
Etxen biziturik, edo partitlrik,
gure sor-lekutik, aurhiden artetik,
amaren altzotik, herriko axolbutik.

Urt'oroz bezala gure plazetan,
zaharrak gaztiak boztariotan,
maxkadetan nula pastualetan,
kantaldietan herriko bestetan.

Zer alegrantzietan ari giren kanta,
bai eta dantzetan, gure Ujantxetan,
izanik lanian edo gabezian,
herruak mendian Xiberoko aldean.

Urt'oroz bezala biltzen bagira,

jei eder horien sustengatzera,
aitek guri eman indar azkarra,
eztikegu Uzten ahal galtzera.
Aitzina badua mente hau osua,
hor da andokoa, zer duke gozoa ?
Zeluko jinkoa, guk zuri galtoa :
Zer duke geroa gure Xiberoak ?



XALBADORREN HERIOTZEAN

Adiskide bat bazen orotan bihotzbera,
poesiaren hegoek

sentimentuzko bertsoek antzaldatzen zutena.

Plazetako kantari bakardadez josia,
hitzen lihoa iruten
bere barnean irauten oinazez ikasia... ikasia.

Nun hago, zer larretan
Urepeleko artzaina,
mendi hegaletan gora
oroitzapen den gerora
ihesetan joan hintzana.

Hesia urraturik libratu huen kanta,

lotura guztietatik

gorputzaren mugetatik aske sentitu nahirik.
Azken hatsa huela bertsorik sakonena,
inoiz esan ezin diren

estalitako egien oihurik bortitzena... bortitzena.

Nun hago, zer larretan
Urepeleko artzaina,
mendi hegaletan gora
oroitzapen den gerora
ihesetan joan hintzana.

ZAZPIAK OIHAL BATETIK
Mundu guztiak aditutzen du
euskaldunaren negarra

alde batera nahiago nuke

ez banintz hemengotarra.
Enpeinatzea ez bada libre,
alferrik dugu indarra,

hau da txoriak gari tartean
goseak egon beharra.

Antzerki hontan lau pertsonaia
ta jokalari bakarra

arbolak berak erakusten du
hostoa eta adarra. Enpeinatzea...

Sutan pizturik darrai oraindik
sugai, berriz, lehengo gerra,
oharkabean ez zen mintzatu
Txirrita poeta zaharra. Enpeinatzea...

Zazpi ahizparen gai den oihala
ebakirikan erditik,

alde batera hiru soineko,
utzirikan lau bestetik.
Guraiziakin bereizi arren
bakoitza bere aldetik,
ezagutzen da jantzi direla
zazpiak oihal batetik.



